Հ Ի Մ Ն Ա Վ Ո Ր ՈՒ Մ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՅՈՒՆԻՔԻ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ ԵՎ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ


    1. Անհրաժեշտությունը
Նախագծի ընդունումը պայմանավորված է ՀՀ Սյունիքի մարզի «Սիսիանի բժշկական կենտրոն» ՓԲԸ-ի դիահերձարանի շենքի և Սիսիան համայնքի բազմաբնակարան շենքերի տանիքների վերանորոգման աշխատանքների ավարտական ակտի ձևակերպման անհրաժեշտությամբ:

            2. Ընթացիկ իրավիճակը և խնդիրները
	ՀՀ կառավարության 2017թ. մայիսի 18-ի` ՀՀ 2017 թվականի  պետական բյուջեից գումար հատկացնելու և ՀՀ կառավարության 2016 թվականի դեկտեմբերի 29-ի N 1313-Ն որոշման մեջ լրացումներ կատարելու մասին» N 571-Ն որոշմամբ ՀՀ մարզերի` առաջնահերթ լուծում պահանջող հիմնախնդիրների լուծման ուղղությամբ իրականացվելիք աշխատանքների համար ՀՀ 2017 թվականի պետական բյուջեով նախատեսված ՀՀ կառավարության պահուստային ֆոնդից ՀՀ Սյունիքի մարզի «Սիսիանի բժշկական կենտրոն» ՓԲԸ-ի դիահերձարանի  շենքի և Սիսիան համայնքի բազմաբնակարան շենքերի տանիքների վերանորոգման աշխատանքների ձեռք բերման բերման նպատակով 2017թ մայիսի 2-ին «Կոմերցիալ պարտներս» ՍՊԸ-ի հետ կնքվել է N ՍՄ-ԲԸՀԱՇՁԲ-2017/2/2 ծածկագրով շինարարական աշխատանքների կատարման պետական գնման պայմանագիրը` համապատասխանաբար 21 397 000 (քսանմեկ միլիոն երեք հարյուր իննսույոթ հազար) ՀՀ դրամ և 29 400 000 (քսանինը միլիոն չորս հարյուր հազար)  ՀՀ դրամ գումարով: Նշված օբյեկտների աշխատանքների վերջնաժամկետներ էին սահմանվել համապատասխանաբար մինչև 2017թ սեպտեմբերի 30-ը և 2017թ օգոստոսի 30-ը:
	«Կոմերցիալ պարտներս» ՍՊԸ-ի կողմից աշխատանքների անբարեխիղճ կատարման և ժամկետների խախտման պատճառով  Սյունիքի մարզպետարանը` հիմք ընդունելով  պայմանագրի 3.1.4 կետի բ) ենթակետը, լուծարել է վերը նշված պայմանագիրը:
	Ծրագրերի աշխատանքներն ավարտին հասցնելու նպատակով  հայտարարվել է կրկնակի մրցույթ, որի արդյունքներով հաղթող են ճանաչվել.  Սիսիան համայնքի բազմաբնակարան շենքերի տանիքների վերանորոգման չիրականացված աշխատանքների կատարման համար «ԱՐԹ- ԿԱՐՇԻՆ» ՍՊԸ-ն, որի հետ 2017թ դեկտեմբերի 19-ին կնքվել է N ՍՄ-ԳՀԱՇՁԲ-17/1/1 ծածկագրով  պայմանագիրը` 11 335 200 (տասնմեկ միլիոն երեք հարյուր երեսուն հինգ հազար երկու հարյուր) ՀՀ դրամ գումարով, իսկ «Սիսիանի բժշկական կենտրոն» ՓԲԸ դիահերձարանի շենքի վերանորոգման չիրականացված աշխատանքների կատարման համար` «Գևորգյան և Ներսիսյան» ՍՊԸ-ն, որի հետ  2017թ դեկտեմբերի 19-ին կնքվել է N ՍՄ-ԳՀԱՇՁԲ-17/1/2 ծածկագրով  պայմանագիրը` 11 572 800 (տասնմեկ միլիոն հինգ հարյուր յոթանասուն երկու հազար ութ հարյուր) դրամ գումարով:
	Աշխատանքների կատարման վերջնաժամկետներ էին նախատեսվել «ԱՐԹ- ԿԱՐՇԻՆ» ՍՊԸ-ի հետ 2018թ հունիսի 30-ը, իսկ «Գևորգյան և Ներսիսյան» ՍՊԸ-ի հետ` 2018թ մայիսի 31-ը:
	Նշված կազմակերպությունների կողմից ներկայացված բանկային երաշխիքների հիման վրա նրանց տրամադրվել են պայմանագրերով նախատեսված կանխավճարները`  «ԱՐԹ- ԿԱՐՇԻՆ» ՍՊԸ-ին` 10768440 (տասը միլիոն յոթ հարյուր վաթսուն  ութ հազար չորս հարյուր քառասուն) դրամ և «Գևորգյան և Ներսիսյան» ՍՊԸ-ին`  10994160 (տասը միլիոն ինն հարյուր իննսուն չորս հազար մեկ հարյուր վաթսուն) դրամ:
	Ներկայումս ավարտվել են նշված օբյեկտների պայմանագրով նախատեսված աշխատանքները, սակայն շինարարական օբյեկտների ավարտական ակտերը` առանց մնացորդային չվճարված գումարների, հնարավոր չէ ձևակերպել:
	Կատարված աշխատանքների վերջնական չափագրման արդյունքներով մնացորդային վճարման ենթակա գումարները կազմում են համապատասխանաբար «ԱՐԹ- ԿԱՐՇԻՆ» ՍՊԸ-ին 394 610 (երեք հարյուր իննսուն չորս հազար վեց հարյուր տասը) ՀՀ դրամ ու «Գևորգյան և Ներսիսյան» ՍՊԸ-ի հետ`  578 640 (հինգ հարյուր յոթանասուն ութ հազար վեց հարյուր քառասուն) ՀՀ դրամ, ընդամենը` 973 250 (ինն հարյուր յոթանասուն երեք հազար երկու հարյուր հիսուն) ՀՀ դրամ:
ՀՀ Սյունիքի մարզի Սիսիան համայնքի բնակիչների բնակարանային և առողջապահական հաստատության պայմանների բարելավման համար ՀՀ Սյունիքի մարզպետարանը առաջարկում է 973.25 հազար դրամ գումարը տրամադրել ՀՀ 2018 թվականի պետական բյուջեի 01.01.01 ծրագրով. «03. Գործադիր իշխանության, պետական կառավարման հանրապետական և տարածքային կառավարման մարմինների պահպանում» ծրագրով «Այլ նպաստներ բյուջեից» հոդվածով նախատեսված միջոցների խնայողությունից, ինչը պայմանավորված է սոցիալապես անապահով ընտանիքների կողմից մարզպետարան ներկայացված դիմումների քանակի նվազմամբ:

    3. Նախագծի մշակման գործընթացում ներգրավված ինստիտուտները և անձիք
Նախագծի մշակումը իրականացրել է ՀՀ տարածքային կառավարման և զարգացման նախարարությունը։

            4. Ակնկալվող արդյունքը
ՀՀ Սյունիքի մարզի «Սիսիանի բժշկական կենտրոն» ՓԲԸ-ի դիահերձարանի  շենքի և Սիսիան համայնքի բազմաբնակարան շենքերի տանիքների վերանորոգման աշխատանքների ավարտական ակտերի ձևակերպում:









Տ Ե Ղ Ե Կ Ա Ն Ք
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
ՀՀ կառավարության որոշման նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:



Տ Ե Ղ Ե Կ Ա Ն Ք

Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
[bookmark: _GoBack]ՀՀ կառավարության որոշման նախագծի ընդունման կապակցությամբ ՀՀ պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:

